
ONKEL FERDINAND UND DIE PÄDAGOGIK

Nr. 235 Das Theater als moralische Anstalt

Lueg iez aber au, de Landjeger will de Chaschperli
verhafte, am Chrage nää will er en, mit em Säbel

gaat er uf en los -

Er will em äis butze - das isch Gwalt, Gwaltawändig
isch das, en uverschante Kärli, em Chaschperli wele
äis go butze -

lez cheert si de Chaschperli um - lueg, er nimt de
Tschugger am Chrage, er haut em äis uf de Teckel,
bravo Chaschperli -

Wo blybed da d Mäntscherächt, er verschlaat en,
aberebe, Gwalt gaat vor Rächt, da gseet mer wider,
wies zuegaht 'uf der Wält -

Lueg, wiener en abtätscht, bravo Chaschperli, hack

en abe, iez isch er kabutt, de Tschugger, de Chaschperli

hät en abeghackt -

Da gseet me wider emal: Rächt blybt Rächt, chasch
der merke, Gwalt tuet nüd guet, - nie im Läbe, -
zämetätscht hät er en -

